
Qoraqalpogʻiston Respublikasi 
Maktabgacha va maktab taʼlimi 

vaziri, Toshkent shahri va viloyatlar 
maktabgacha va maktab taʼlimi 

boshqarmasi boshliqlariga

Oʻzbekiston Respublikasi Prezidentining “Oʻzbekiston — 2030”
strategiyasini “Yoshlar va biznesni qoʻllab-quvvatlash yili”da amalga oshirishga oid
davlat dasturi toʻgʻrisida” 2024-yil 21-fevraldagi 37-son Farmonining 12-bandiga
koʻra, 2025-yil 1-yanvardan boshlab Maktabgacha va maktab taʼlimi vazirligi
tizimidagi umumiy oʻrta taʼlim muassasalarida “Ona tili va adabiyot hamda
Tarix” fanlari boʻyicha Oliy taʼlim, fan va innovatsiyalar vazirligi huzuridagi Bilim
va malakalarni baholash agentligining milliy baholash tizimida olingan tegishli
darajadagi sertifikatga ega boʻlgan va ushbu fanlardan dars beruvchi pedagog
kadrlarga ularning tarif stavkasiga nisbatan 50 foiz miqdorida har oylik qoʻshimcha
ustama toʻlanishi belgilangan.

Maʼlumot uchun: amalda Oʻzbekiston Respublikasi Prezidentining “2022-2026-yillarda
Maktab taʼlimini rivojlantirish boʻyicha milliy dasturni tasdiqlash toʻgʻrisida” 2022-yil
11-maydagi PF–134-son Farmonini 9-bandiga binoan qabul qilingan, Oliy taʼlim, fan
va innovatsiyalar vazirligi hamda Maktabgacha va maktab taʼlimi vazirligining “Xorijiy tillar
va umumtaʼlim fanlarini bilish darajasini belgilovchi milliy va xalqaro tan olingan sertifikatlar
roʻyxatini tasdiqlash toʻgʻrisida” (2024-yil 29-mayda Adliya vazirligidan 3515-raqam bilan
roʻyxatdan oʻtkazilgan) qaroriga muvofiq Bilim va malakalarni baholash agentligining milliy
baholash tizimida olingan sertifikatga ega boʻlgan pedagog kadrlarga ularning tarif stavkasiga
nisbatan 20 foiz miqdorida ustama toʻlab kelinmoqda.

Yuqoridagilarni inobatga olib, 2025-yil 1-yanvardan boshlab Bilim va
malakani baholash agentligi tomonidan berilgan Vazirlikning Yagona elektron
tizimida (ERP) tasdiqlangan milliy sertifikatga ega “Ona tili va adabiyot hamda
Tarix” fani pedagog kadrlarga ularning tarif stavkasiga nisbatan 50 foiz miqdorida
har oylik qoʻshimcha ustama oʻrnatilgan tartibda sertifikat amal qilish davri
davomida toʻlanishini nazoratga olishingiz soʻraladi.

